Ut Carnavalsmenu - De Geflipten
Tekst en Muziek: Henk Philipsen

Carnaval daat zit meej in ut blood

Drinke dooj ik zaat, ma eat ik ok wal good ?
Joarluks is daat wer de vroag

Totdaat ik oop ut internet en moeje website zoag
't waas de site vaan enne voedingsspecialist

Din haaj zich umgeschoeld tot vasteloavesdietist
Ik heb di kel toen drek gebeld

En wette waat din hét verteld ?

Komde oet bed bak oow daan drek
En pan eier met waat spek
Vervolgens stiet oop ut menu

Drie bol gehakt in dikke jus

Waat ik aas toetje adviseer

Zo6e halde met dees dolle daag

'n gooje boajem in de maag

Vaan daat carnavalsmenu haaj ik veul baat

Ik ging oop stap vaan s’'merges vroeg tot s’aoves laat
Man waat vulde ik meej fit

Maar um meej hin keek mennigien gries en grauw en wit
Hoe bliefde geej zoa fit, woordt meej gevroagd

Hedde geej soms stiekem urges peppille gekocht

Efkes later haaj ik aalles oetgelagd

En wette waat ik heb gezagd ?

Komde oet bed bak oow daan drek
En pan eier met waat spek
Vervolgens stiet oop ut menu

Drie bol gehakt in dikke jus

Waat ik aas toetje adviseer

Zo6e halde met dees dolle daag

'n gooje boajem in de maag

Et pas wortels, slaaj en vis

Aas ut wer aswoensdaag is

Ma zoa ver is ut nog neet

Dus hal oow good aan dit dieet

Komde oet bed bak oow daan drek
En pan eier met waat spek
Vervolgens stiet oop ut menu

Drie bol gehakt in dikke jus

Waat ik aas toetje adviseer

Zo6e halde met dees dolle daag

'n gooje boajem in de maag

Zo6e halde met dees dolle daag

'n gooje boajem in de maag



Mej goan — De Kéchelkes
Tekst en muziek: Marion Steeghs
Zang: De Kechelkes

Kiek nou toch ‘ns heer

Motte ow heer nou zeen stoan
Elluk joar utzelfde aan

Wer kloar um mej te goan

't is net as vurrig joar

We goan de zolder op

De klier wer vur de daag gehaald
De proek al op de kop

Mej goan, wilde geej met meej mej goan

Achter beej ow op de fiets, of te voot of zoiets

Makt neet oet, zolang geej beej meej ziet

Brenge de daag samen door want, 't is vastenoavend
Gat mej en vergaet nou d’n tied

Kiek nou toch ‘ns doar

Motte eum doar nou zeen stoan
Zien bién vult ‘ie allang ni miér
Ut wuerd tied om nou te goan
't is net as vurrig joar

We stoan al in ut licht

Ze vaege os de zaal wer oet

De deur giét bijna dicht

Mej goan, wilde geej met meej mej goan

Achter beej ow op de fiets, of te voot of zoiets

Makt neet oet, zolang geej beej meej ziet

Brenge de daag samen door want, 't is vastenoavend
Gat mej en vergaet nou d’n tied

Same, geej en ik... hebbe de grutste schik

Mej goan, wilde geej met meej mej goan

Achter beej ow op de fiets, of te voot of zoiets

Makt neet oet, zolang geej beej meej ziet

Brenge de daag samen door want, 't is vastenoavend
Gat mej en vergaet nou d’n tied

Gat mej en vergaet nou d’n tied



Scheare - De Kale Knikkers
Tekst en Muziek: de Kale Knikkers

Vroeger haaj ik unne blonde lok, waas de man van ut hiele schoelplein.
Achter ut fietsehok, dat vonge al die mechjes toch wal hiel fijn.

Ut geluk dat kos neet op en toen ging ut hielemoal verkierd
Al die hoare op miene kop, heb ik un zwaore les gelierd

(jaa laa laa laa)

Schearde geej ow kop maar kaal
Of ziede trots op daat bitje hoar
Schearde geej ow kop maar kaal
Dan ziede 's merges waat ierder kloar

Doa loage alle hoare die ik allemoal haj verloare
Jalalalalalaaa

Ik begos al ald te weare, kos ze zelf toen aal opkeare
Jalalalala laaa

Al die hoar die joar verloare en nou bin ik hielemaor eroet
Trek meej, der vort niks mier van aan en hald op met daat gekloed

Ik heb ze, ien vur ien, opgeraapt en ze allemaol gespaard
Beij elkaar gevegd en in un klein wec-putje bewaard

(jaa laa laa laa)
(jaa laa laa laa)
(jaa laa laa laa)
(jaa jaa laa laa laa laa laa laa laa)

Schearde geej ow kop maar kaal
Of ziede trots op daat bitje hoar
Schearde geej ow kop maar kaal
Dan ziede 's merges waat ierder kloar

Doa loage alle hoare die ik allemoal haj verloare
Jalalalalalaaa

Ik begos al ald te weare, kos ze zelf toen aal opkeare
Jalalalala laaa

La la la la la la laaaaa....

Toen heb ik natasja gebeld, |k woj ze der afhale
Toen heb ik heur alles verteld, ik hofde niks te betale



Zonder hoare ben ik geboare
Zonder hoare gaj ik wir doed

Zonder hoare ben ik geboare
Zonder hoare gaj ik wir doed

(en toen zong ik teage ze)
(jaa laa laa laa)

Nou heb ik unne kaale kop

Ben hiel gelukkig zonder mien hoar

Nou heb ik unne kaale kop

Nou ben ik smerges wer waat ierder kloar

Nou heb ik unne kaale kop

Ben hiel gelukkig zonder mien hoar

Nou heb ik unne kaale kop

Nou ben ik smerges wer waat ierder kloar



Same in bad — De Loesjes
Tekst: Jack Poels
Muziek: Heinz Hohne

Straks goan weej op de wage
Hielemoal boave stoan

Goan we os ni gedrage

Loate weej os lekker goan
Goan door tot an 't getje

En doarnoa nog lang ni plat
Dan geve weej 'm van jetje
Dan goan weej same in bad
Dan geve weej 'm van jetje
Dan goan we same in bad

Joebiedei jubie doebie dei dud mar mei
Joebiedeej jubie doebie dei

't Schoem dat keumt op 't water
't Liekt wal 'n groet glaas beer

D'n douche di wuurd steeds nater
Geaf din handdook nou 's heer
Zelfs de rame blinke

De tegels mar ok de mat

Loate we ierst mar wat drinke
Dan goan weej same in bad

Loate we ierst mar wat drinke
Dan goan weej same in bad

joebiedei jubie doebie dei dud mar mei
Joebiedeej jubie doebie. dei

lerst enne gojje bojjem
Vanoavend dan wuurd 't laat
Hale we hiel deep oajem

Dan goan weej same wir op paad
Um enne vette haas te vange
Vur vanovend in os bad

We loate de oere ni hange

Dan goan weej same in bad

We loate de oere ni hange

Dan goan weej same in bad

Joebiedee.....



Nog iénen da — Hert en Germien
Tekst: Hert en Germien
Muziek: Ledbetter/Lomax

Weej zien zoéwat 10 joar getrouwd
En hebbe nog noéit gehouwd

Mar is d’n drank dan in ut spel
Daan spring ik mej oet mien vel.

Ja, nog iénen da

Ja, nog iénen da

Nog iénen da, vorruit da ma
Ma daan op hoes ubba.

Mar ut kan ok anderzum

Geej met ow beer en owen drum
Got mej noa hoés ik mot vroeg op
Da zegde geej “hoj owwe kop”.

Ja, nog iénen da

Ja, nog iénen da

Nog iénen da, vorruit da ma
Ma daan op hoes ubba.

De carnaval stiét vur de deur
Daan wille weej gen gezeur
Bederf nou ni miene gooje zin
Ién pilske daat giét d’r nog in.

En zoé giét daat overaal

Ok heer in de zaal

Di laatste smaakt altied 't best
Bewaar din vur 't lest.

Ja, nog iénen da

Ja, nog iénen da

Nog iénen da, vorruit da ma
Ma daan op hoes ubba.

Ja, nog iénen da

Ja, nog iénen da

Nog iénen da, vorruit da ma
Ma daan op hoes ubba.



Sjaak, lig neet te nodle! — De Dissonantjes
Tekst en Muziek: De Dissonantjes

Ozze Sjaak, lig neet te néadle

Vanoavend trékke weej d’r wer op oét

Sjaak, lig neet te ndéale

Gedrag 6w en hoj op met dat gekloét

Sjaak, ik wil ut veule

De meziek en hiél veul lol en 6k 't beer

Joa, mét z’n alle goan weej straks de tent doa sloéte
Lekker danse, drinke, zinge en plezeer

Nou, pak ow pekske, trék 6w um, weej goan noa boéte
Weej danse saame 6k al kunne weej neet miér

Marie, ik heb gendg gehad, ik wil straks neet miér door

Di friet, di waas toch veuls te vet; 't zoorvleis waas meej te zoor
Ik zoot z6 gaer vanoavend mét 6w veur de TV

Hiél dich teage 6w aan, zoedaat ik gauw mien droéme zeej

Waat huur ik nou wer doa,
Marie stiét alwer kloar...

Sjaak,...

Marie, ik heb met dw drie daag gespronge in het roond
Nag sorry vur daat megje daat ik kuste op de moond
Mien veut doon pien, mien tién kepot,

mien koete die zien blauw

Waat ik toch gaer in bedje loog, saame mét mien vrouw

Waat huur ik nou wer doa,
Marie stiét alwer kloar...

Sjaak,...

Weej danse saame 6k al kunne weej neet miér
Weej danse saame 6k al kunne weej neet miér



Same met ow — Belkes in de zju
Tekst en muziek: Marion Steeghs

Gordieneh oape, ik krieg al goiie zin, zin, zin

En ik veul ut, de carnaval wuerd moei

Want ik zeej ow wer en duj mien moeiste pekske aan
En miene mond di kleur ik helderroej

Ziede geej dur dit joar ok wer beej

Same met ow, de vastenoavend viere
Zolang ik dansend op mien bién kan stoan
Hoj ik ow vast en loat ik ow neet miér goan
Ziede geej ok dit joar dicht beej meej

Same met ow, danse, lache, zwiere

As weej wer eindigen onder de moan

Hoj ik ow vast en loat ik ow neet miér goan

Begint de oavend dan kiek ik um meej hin, hin, hin
Of ik ow urges in de zaal zeej stoan

‘k wil met ow proate en danse tot ut neet miér giet
En noa aswoensdag dan loat ik ow wer goan

Ziede geej dur dit joar ok wer beej

Same met ow, de vastenoavend viere

Zolang ik dansend op mien bién kan stoan

Hoj ik ow vast en loat ik ow neet mier goan

Ziede geej ok dit joar dicht beej meej

Same met ow, danse, lache, zwiere

As weej wer eindigen onder de moan

Hoj ik ow vast en loat ik ow neet miér goan

Neet miér goan ... neet miér goan ... neet miér goan ...

(instrumentaal)

Ziede geej dur dit joar ok wer beej

Same met ow, de vastenoavend viere
Zolang ik dansend op mien bién kan stoan
Hoj ik ow vast en loat ik ow neet mier goan
Ziede geej ok dit joar dicht beej meej

Same met ow, danse, lache, zwiere

As weej wer eindigen onder de moan

Hoj ik ow vast en loat ik ow neet miér goan

